
E sega ni volitaki na ivola qo, ia e dua na tiki ni cakacaka ni vuli iVolatabu ena vuravura raraba e
tokoni ena cau. Ke oni via cau, moni rai ena www.jw.org.

Na tikinivolatabu kece e lavetaki mai na iVolatabu—Vakadewa ni Vuravura Vou, vakavo ga ke vakatakilai toka.

O via kila eso tale na ivakamacala
se mo vulica wale na iVolatabu?

Rai ena www.jw.org se volavola qai
vakauta ina dua na katonimeli qo.

Cava na vuna sa qai levu ga kina na
leqa e vuravura?

E kaya na iVolatabu: “E sega ni vu
vua na tamata e lako tu me lewa na
nona ilakolako.”—Jeremaia 10:23.

E vakamacalataki ena “Yadra!” qo
na vuna era vakabauta kina e levu
ni na vinaka na ituvaki kei vuravura
ena gauna se bera mai.

E ROGO ena itekitekivu ni 2017 e dua na ituku-
tuku rarawataki. Era kaya eso na saenitisi ni sa
vakarau yaco e vuravura e dua na ka vaka-
domobula. Era bulia tale ga e dua na kaloko
vakaivakatakarakara e vakatokai me Kaloko
ni Veivakarusai, me laurai kina na gauna sa vo
ni bera ni vakarusai na vuravura. Era wirica na
saenitisi na liga ni kaloko me totolo ena 30 na
sekodi. Ni laurai na vanua sa toka kina na
liga ni kaloko ena gauna qo, sa vo e rua vei-
mama na miniti me tinikarua ena bogilevu
tutu. E nanumi nida sa qai volekata sara na
veivakarusai ena gauna qo ni vakatauvatani
kei na 60 vakacaca na yabaki sa oti!

Era nanuma na saenitisi mera na dikeva tale
ena 2018 na lekaleka ni gauna sa vo me vaka-

rusai kina na vuravura. Qori me laurai kina ke
na veisau na macala ni liga ni kaloko, se sa na
rusa dina ga na vuravura. De dua ena dredre
mo vakabauta ni na vakavinakataki na ituvaki
kei vuravura. O ira mada ga na dau dikeva na
ituvaki kei vuravura era lomatarotarotaka tu
qori. Eso tale era vakabauta ni na sega ni
vakavinakataki rawa na ituvaki kei vuravura.

Ia era vakabauta e vica vata na milioni ni na
vinaka na ituvaki ena gauna se bera mai. Era
kaya ni tiko na ivakadinadina ni na bula tawa-
mudu na kawatamata, ena sega ni vakarusai
na vuravura qo, ena vakavinakataki tale ga na
ituvaki ni bula nikua. Vakacava ena vaka-
vinakataki dina na ituvaki kei vuravura?

ULUTAGA LEVU

VUNA SA QAI LEVU GA KINA
NA LEQA E VURAVURA

“Era kauaitaka na lewenivanua e veiyasa i
vuravura na kaloko vakaivakatakarakara
sa cavuti oti mai, ni vakaraitaka sa voleka
sara ni vakarusai na vuravura ena iyaya
vovou e bulia na tamata me vaka na

iyaragi vakaniukilia. E leqataki tale ga na
wainimate e vakayagataki ena vanua ni
buli iyaya, kei na misini e porokaramutaki
me lako i maliwalala. E rawa ni vakacacana
na vuravura kei na veikabula na nona sa-

saga na tamata me rawaka, se mani yaco
qori ena vuku ni lewacala, vakacalaka, se
sa nakita ga na tamata me cakava na ka e
kila ni na vakavu leqa.”—Bulletin of the
Atomic Scientists.

E LEVU era nuiqawaqawa se rere nira rogoca
na veika ca e yaco tu nikua. De dua e va
tale ga qori na ka o vakila. E kaya ena 2014 o
Barack Obama ni se peresitedi tu kei Merika,
ni veika ca e kaburaki ena tabana ni ituku-
tuku e vakavuna mera kaya e levu ni “sa sega
ni tarovi rawa na leqa e vuravura . . . e sega
tale ga ni dua na kena iwali.”

E kaya tale ga o Obama ni nuitaka na sa-
saga sa vakayacori tiko me wali kina na leqa e
vuravura. E vakatoka eso na sasaga ni
matanitu me “itukutuku vinaka,” e “dei tu
nona vakanuinui” qai “vakabauta dei” ni na
vakavatukana na sasaga qori. E nanuma o
Obama ni na vakavinakataki na ituvaki kei
vuravura qai sega ni yaco na veivakarusai ke
sasaga vakaukaua na tamata.

E levu era duavata ena rai qori. Kena ivaka-
raitaki, eso era nuitaka na ka vakasaenisi nira
nanuma ni na vakavinakataki na ituvaki kei
vuravura ena levu ni veivakatorocaketaki sa
vakayacori tiko. E kaya ena nuidei e dua e
kenadau ena iyaya kei na vakadidike vovou,
ni na vakaduanaudolutaki ena yabaki 2030 na
kaukaua ni iyaya vovou e buli, qai vakaduana-
milionitaki na kena kaukaua ena 2045.

E vakacava sara mada na ca ni ituvaki kei
vuravura? Sa voleka dina ni rusa na vuravura?
Era tukuna eso na saenitisi kei na daunipolitiki
ni na yaco eso na ka vinaka. Ia na cava era se
lomatarotarotaka ga kina e levu na veigauna
se bera mai?

Io e levu tale na ka e leqataki kina noda
bula. Ena sega ni saumi nomu vakatataro me

VUNA SA QAI LEVU GA KINA
NA LEQA E VURAVURA

O na Kunea e Vei na Kena iSau?

IYARAGI REREVAKI NI VEI-
VAKAMATEI. Dua na ka na
sasaga ni Matabose kei Vura-
vura kei na so tale na isoqo-
soqo mera vakalailaitaka na
iyaragi vakaniukilia, ia e dreve
nodra sasaga. Era vakalialia
eso na iliuliu na lawa e buli
me baleta na iyaragi. Na vei-
vanua mada ga era kilai tu
nira dau buli iyaragi vakaniu-
kilia era sa vakavoutaka
nodra gasaukuro qai bulia

eso e rerevaki sara. Eso na
vanua a sega ni dau tu vei ira
e liu na iyaragi rerevaki, ia qo
era sa rawa ni vaqeavutaka e
dua na iwiliwili levu ni kawa-
tamata.

Sa kaukaua sara nodra
vakavakarau ena gauna qo na
veimatanitu ina ivalu vakaniu-
kilia. Qori na vuna sa rerevaki
vakalevu kina na bula e vura-
vura, ena veivanua mada ga

e nanumi ni vakilai tu kina na
vakacegu. E kaya na mekesini
na Bulletin of the Atomic
Scientists: “Eso na iyaragi e
vakarerevaki sara. Kena
ivakaraitaki, eso na misini e
buli me veivakamatei e sega
sara ga ni gadrevi kina na vei-
vuke ni tamata. Sa poro-
karamutaki ga na ka me
cakava se na vanua me vei-
vakamatei kina.”



baleta na gauna se bera mai ena nomu via
dikeva na leqa kece e yaco tu nikua. Era kaya
eso nira na sega tale ga ni sauma nomu vaka-
tataro na daunipolitiki kei na saenitisi. A
vakamacalataki ena ulutaga sa oti ni levu era

sa kunea na isau ni nodra vakatataro, qai
vakacegui ira na veika era vulica me baleta na
vuravura kei na veigauna se bera mai. Ia era
kunea e vei na isau ni nodra vakatataro?

RIVARIVABITAKI NODA
BULA. E vakaiyalayala na ka e
rawa ni cakava na veika
vakasaenisi ena ka e vauca
noda bulabula vakayago. Sa
sega ni tarovi rawa na veika e
dau vakavuna na tauvimate
me vaka na tubu ni dra, levu-
levu sivia, vagagai ni cagi,

kei na vakayagataki ni waini-
mate gaga. E levu era davo
dede qai kani ira toka vaka-
malua na kenisa, mateniuto,
kei na matenisuka me yacova
sara nodra mate. E tubu
tale ga na kedra iwiliwili e
tauvi ira na mate ni
vakasama. Dua na gauna

lekaleka ga qo e veidewavi
vakalevu e veiyasa i vuravura
na mate rerevaki me vaka na
Ebola kei na Zika. Qori e vaka-
deitaka ni sega ni vakaotia
rawa na tamata na tauvimate,
de dua sa na tiki tu ga ni noda
bula!

VAKACACANI NA VEIKA-
BULA. Era vagaga na maliwa-
lala na vanua ni buli iyaya.
Era mate tale ga e veiyabaki e
vica vata na milioni nira cegu-
va na cagi ca.

E sega ni cegu nodra benu-
ca na wasawasa na leweni-
vanua kei na so na tabana
vakamatanitu. Qori ena kena

lai sova tiko e waitui na wai
ca, benu mai valenibula kei
na iteitei, na palasitika, kei na
so tale na benu. E kaya na
ivola na Encyclopedia of Ma-
rine Science: “Na benu e va-
gaga na veikabula era tu e
waitui, ena vakaleqa tale ga
noda bula na lewenivanua ke
da kania na sasalu ni waitui.”

Sa vakilai tale ga
vakalevu na leqa ni wai. E
kaya na dauvolaivola ni veika
vakasaenisi o Robin McKie:
“Ena tarai vuravura taucoko
na leqa ni wai.” Era kaya na
daunipolitiki ni o keda ga na
tamata eda vakavuna tiko na
leqa ni wai, qai rawa ni vakavu
leqa vakalevu vei keda qori.

VAKACACA NI LEQATUBU-
KOSO. E dau vakavuna na
waluvu, sisi ni qele kei na so
tale na ituvaki leqataki na
draki ca, cagilaba, covulaca,
kei na uneune. E levu era
mate se tarai ira na vaka-

caca ni leqa tubukoso va qori.
E laurai ena vakadidike ni U.S.
National Aeronautics and
Space Administration ni rawa
ni levu tale na “cagilaba, wa-
luvu, kei na lauqa, qai toso
cake tale na katakata ni

draki.” Vakacava ena rawa ni
vakawabokotaki na kawa-
tamata ena leqa tubukoso?

Yadra! Nb. 6 2017 5



Kena ivakaraitaki, raica mada na
parofisai qo:

ˇ “Era na veivaluvaluti na veivanua kei na vei-
matanitu, ena vakilai na leqa ni kakana qai
yaco tale ga na uneune ena levu na vanua.”
—Maciu 24:7.
ˇ “Ni na duatani sara na iotioti ni veisiga, ena
vakilai kina e levu na ka dredre. Nira na dau
lomani ira ga na tamata, era na lomana na
ilavo, era na dau tukutukuni ira, era na
qaciqacia, era na dau veibeci, era na talai-
dredre vei ira nodra itubutubu, era na sega
ni dau vakavinavinaka, era na sega ni yalo-
dina, sa na yali vei ira na veilomani vakavei-
wekani, era na sega ni via okati ena dua na
veiyalayalati, era na dau vakauvosa, era na
sega ni lewa vinaka na yalodra, era na vora-
vora, era na sega ni vinakata na ka e dodonu,
era na dau veiliumuritaki, era na domoqa, era
na dokadoka, era na lomana ga na marau era
sega ni lomana na Kalou.”—2 Timoci 3:1-4.

Na parofisai qori ena rairai vakavuna mera
nanuma eso ni sa torosobu tiko ga na
ituvaki kei vuravura, ena sega ni caka rawa
kina e dua na ka. Dua na yasana e dina qori,
sa sega ni cakava rawa e dua na ka na
tamata me vakavinakataka kina na ituvaki
kei vuravura. E kaya na iVolatabu ni sega

vua na tamata na vuku kei na kaukaua me
vakaotia kina na leqa. E vakadinadinataki
qori ena veitikinivolatabu qo:

ˇ “E tiko na sala e rairai donu vua na tamata,
ia na kena itinitini na sala ga ni mate.”—Vosa
Vakaibalebale 14:12.
ˇ “Era veiliutaki . . . na tamata e tini ga ina
leqa.”—Dauvunau 8:9.
ˇ “E sega ni vu vua na tamata . . . me lewa na
nona ilakolako.”—Jeremaia 10:23.

E rawa ni rusa na vuravura ke ra
cakava tiko ga na tamata na ka era vinaka-
ta. Ia ena sega ni yaco qori! Na vuna? Dike-
va mada na ka e kaya na iVolatabu:

ˇ Na Kalou “sa vakataudeitaka na yavu ni
vuravura . . . , ena sega ni yavalati mai na
kena vanua me tawamudu, io me tawamudu.”
—Same 104:5.
ˇ “E lako yani e dua na itabatamata, e lako
mai e dua na itabatamata, ia na vuravura ena
tu ga me tawamudu.”—Dauvunau 1:4.
ˇ “O ira na yalododonu era na taukena
na vuravura, era na qai bula tawamudu kina.”
—Same 37:29.
ˇ “Ena levu na covuata e vuravura, ena vua-
bale ena dela ni veiulunivanua.”—Same 72:16.

VUNA SA QAI LEVU GA KINA NA
LEQA E VURAVURA
Ka e Kaya na iVolatabu

A PAROFISAITAKA na iVolatabu ena vica vata na senitiuri sa oti na
ituvaki leqataki sa tu kina qo na vuravura. E vakamatatataka tale ga na
iVolatabu ni na vinaka na veigauna se bera mai. E nuitaki na ka e kaya
na iVolatabu ni levu na ka e parofisaitaka sa vakayacori oti.



ITUKUTUKUVINAKA

MAI VUANAKALOU!

E saumi vakamatata noda vakatataro ena
ivakavuvuli vakaivolatabu. Dua na gauna sa
na sega ni mate na tamata ena matetaka,
leqa ni kakana kei na wai, se na veivagagai
ni cagi. Ena sega tale ga ni vakarusai na
vuravura ena iyaragi vakaniukilia. Na vuna?
Ena cakava na Kalou e dua na ka ena ituvaki
kei vuravura ena gauna se bera mai. E solia
na Kalou vei keda na galala ni vakatulewa.
Ia eda na dui tamusuka na ka eda kabu-
raka. (Kalatia 6:7) Na vuravura e sega ni
vaka na sitima e sega ni tarovi rawa na kena
toso, qai vakadomobula na vanua e tini kina.
Sa lokuca tu na Kalou na gauna me muduka
kina na ivakarau ca ni tamata.—Same 83:18;
Iperiu 4:13.

Ni sa cakava oti qori na Kalou, ena qai va-
kilai na ‘vakacegu levu.’ (Same 37:11) Na

veika totoka e vakamacalataki ena ulutaga
qo, e sabolo ga ni ka era vulica ena iVola-
tabu na iVakadinadina i Jiova me baleta na
gauna se bera mai.

Era tu e vuravura raraba na iVakadina-
dina i Jiova, e duidui nodra yabaki ni bula ra
qai cavutu mai na veimatatamata. Era so-
kaloutaka na Kalou dina duadua ga, e
tukuna na iVolatabu ni yacana o Jiova. Era
nuidei me baleta na veigauna se bera mai ni
kaya na iVolatabu: “Qo na ka e tukuna o
Jiova, o koya e bulia na lomalagi, na Kalou
dina, o koya e bulia na vuravura, na Dauvei-
buli e vakataudeitaka, e sega ni bulia me
lala, e bulia ga me tawa: ‘O yau o Jiova, e
sega ni dua tale.’ ”—Aisea 45:18. ˛

E vakamacalataki ena ulutaga qo eso na ivaka-
vuvuli vakaivolatabu ena ka ena yaco e vura-
vura kei na kawatamata ena veigauna se bera
mai. Me ikuri ni ivakamacala, raica na lesoni 5
ni brochure iTukutuku Vinaka Mai Vua na Kalou!,
tabaka na iVakadinadina i Jiova. Sa tu tale ga
ena www.jw.org

O rawa ni sarava na vidio
Na Cava e Bulia Kina na Kalou
na Vuravura? ena www.jw.org.
(Rai ena KA E VAKARAUTAKI�
VIDIO)

Sega ni nuitaki na Kaloko ni Veivakarusai, ni totoka na yalayala ni Kalou
me baleta na veigauna se bera mai

ITUVAKI DREDRE

˙ Sa laurai na dokadoka vei luve-
mu tagane ni se qai yabaki tini!

˙ E vinakata me vakademeni.

O na rairai veinanuyaka, ‘Na cava
e va kina qo na nona ivukivuki?
Au vinakata me marautaka nona
bula, me kua ga ni nanuma ni
vinaka cake vei ira eso tale!’

E rawa vakacava ni vakavulici
e dua na gone me yalomalu-
malumu, me donu tiko ga nona
rai me baleti koya?

KA MO KILA
Ena veiyabaki sa sivi, era dau vakamalumalumu na itubu-
tubu ina ka era vinakata na luvedra, qai sivia tale nodra
vakacaucautaki ira. Era sega ni dau vakadodonutaki luvedra
se vakavulici ira. E nanumi nira na sega ni beci ira na gone
ke ra vakademeni. Ia na cava e dau yaco? E kaya na ivola na
Generation Me: “Na nodra vakademeni na gone e vakavuna
mera nanumi ira ga, e sega ni vinaka kina na nodra itovo
qai sega ni marautaki nodra bula.”
Nira vakacaucautaki vakasivia na gone, era na sega ni kila
na ka mera cakava nira vakalewai se ni sotavi na leqa nira
sa uabula. Ke ra vakavulici na gone mera kauaitaka ga na ka
era vinakata, ena sega ni vinaka nodra ivakarau ni vei-
maliwai, era na yalolailai qai nuiqawaqawa.
Era na sega ni kila na gone ni tiko na kedra yaga ke ra vaka-
menemenei tu ga. Ia nira cakava vakataki ira eso na ka qai
rawa vinaka nodra sasaga, era na kila ni tiko na kedra yaga.
Ke ra digia e dua na taba ni cakacaka, mera uqeti sara mera
vulica vinaka, vakayagataka na ka era vulica, qai saga mera
kenadau kina. (Vosa Vakaibalebale 22:29) E bibi mera uqeti
tale ga mera dau kauaitaki ira eso tale. (1 Korinica 10:24)
Qori ena vinakati kina na yalomalumalumu.

IVAKASALA INA VUVALE � VE I SUSU

Vakavulici
Luvemume
Yalomalumalumu

r Raica eso tale na ivakasala me baleta na vuvale ena www.jw.org

http://www.jw.org/finder?wtlocale=FN&docid=1011203&srcid=pdf

KA MO CAKAVA
Veivakacaucautaki ga ke veiganiti. Ke vinaka na kena
maka ni veitarogi o luvemu yalewa, vakacaucautaki koya. Ke
lailai na kena maka, kua ni beitaki qasenivuli. Qori ena
sega ni vukei luvemu me yalomalumalumu. Saga mo vukei
koya ena ka me vakavinakataka. Vakacaucautaki koya ga ke
veiganiti.
Veivakadodonutaki ke gadrevi. Sega ni tukuni mo vaka-
lewai luvemu ena cala kece e cakava. (Kolosa 3:21) Ia me
vakadodonutaki ke vakayacora e dua na cala bibi. Vukei
koya tale ga ke dau cala nona rai. Ke sega, ena rawa ni
vakawakana e lomana na rai cala qori.
Kena ivakaraitaki, kaya mada e dau tukutukuni koya o luve-
mu. Ke o sega ni vukei koya, ena rawa ni dokadoka qai
sega ni taleitaki koya e dua. Vakamacalataka gona vei luve-
mu ni sega ni vinaka nona dau tukutukuni koya, ena vaka-
madualaki ga kina. (Vosa Vakaibalebale 27:2) Vakamacala-
taka tale ga vua ni o koya e yalomalumalumu e sega ni dau
tukutukuni koya. Ni o veivakadodonutaki vakayalololoma, o
na vukei luvemu me yalomalumalumu, qai vinaka tiko ga na
kena irogorogo.—iVakavuvuli vakaivolatabu: Maciu 23:12.
Me kua na veivakamenemenei. Ke soli vei gone na ka kece
e vinakata, ena nanuma ni dodonu me caka tiko ga vua ya e
veigauna. Kena ivakaraitaki, ke vinakata o luvemu e dua na
ka o sega ni volia rawa, vakamacalataka vua na vuna o
sega ni volia rawa kina. Ke daro nomudou gade vakavuvale,
vakamacalataka vei luvemu ni na yaco tale ga eso na ituvaki
ena vakararawataki koya. De dua ena vukei koya nomu
vakamacalataka na ka o cakava ni yaco na ituvaki va ya.
Kua ni saga mo taqomaki luvemu mai na leqa kece e sotava.
Vakarautaki koya ga ena veika dredre ena sotava ni sa ua-
bula.
—iVakavuvuli vakaivolatabu: Vosa Vakaibalebale 29:21.
Veiuqeti ena soli ka. Vakadeitaka vei luvemu ni “marau
vakalevu o koya e solia na ka, vakalailai o koya e taura na
ka.” (Cakacaka 20:35) De dua o rawa ni cakava qori ni drau
vakasamataki ira era vinakata na veivuke ena volivoli, vei-
tosoyaki, se na kena vakavinakataki eso na ka ena nodra
itikotiko. O rawa ni kauti luvemu tale ga me lai veivuke. Me
raica o luvemu ni o lomavakacegu qai marautaka nomu
vukei ira eso tale. Na nomu ivakaraitaki e sala vinaka dua-
dua mo vakavulici luvemu kina me yalomalumalumu.
—iVakavuvuli vakaivolatabu: Luke 6:38. ˛

TIK IN IVOLATABU B IB I

“O koya e vakalevulevui koya
ena vakamalumalumutaki, o koya
e vakamalumalumutaki koya ena
vakalevulevui.”—Maciu 23:12.

“Ke vakamenemenei na dauvei-
qaravi ni se gone, ena sega ni dau
vakavinavinaka ena gauna mai
muri.”—Vosa Vakaibalebale 29:21.

“Moni dau soli ka.”—Luke 6:38.

OKATI IRA NA KENA VO MERA
UASIVI

E kaya na iVolatabu: “Moni kua ni
cakava e dua na ka ena veileti se yalo
ni nanumi koya ga, ia moni yalomalu-
malumu ena nomuni okati ira na kena
vo mera uasivi kemuni, ni oni sega ni
kauaitaka ga na ka e baleti kemuni, ni
kauaitaka tale ga na ka e baleti ira
tale eso.”—Filipai 2:3, 4.

Na gone e vakavulici me muria na
ivakavuvuli qori, ena okati ira eso tale
mera uasivi koya. Ena vukei luvemu
na yalomalumalumu me kua ni rawai
ena yalo ni nanumi koya ga sa taka-
levu tu nikua.

Ena ikuri ni ivakamacala, me scan na
code qo se rai ena neimami website
na jw.org, qai vaqara na ulutaga “Me
Gone Vinaka o Luvemu ena Vuravura
Tawaveinanumi Qo.”



ERA soko wasa me vica vata na udolu na maile na
matatamata na Maori ena rauta na 800 na yabaki sa oti
mera lai tawani Niusiladi. Era raica ni duidui sara na
ituvaki ni vanua ni vakatauvatani kei na veiyanuyanu tale
eso ena wasa Pasifika. Kena ivakaraitaki, e vanua suku-
sukura o Niusiladi, levu na veiulunivanua, lutu kina na uca-
cevata, qai tu na kena tobu ni wai katakata. Oti e limana-
drau na yabaki, era yaco tale ga yani e Niusiladi e dua
na ilala era gole vakayawa sara mai Urope. Era vakaitiko-
tiko ena korolevu e rauta ni 90 na pasede na lewenivanua.
E levu era muria ruarua na ivakarau vakavanua era susugi
kina mai Urope, kei na ivakarau vakavanua ni veiyanuyanu
ena Pasifika. Na koroturaga kei Niusiladi o Wellington, e
tukuni ni korolevu yawa duadua ena ceva kei vuravura.

VANUA KE I NA LEWENA � N IUS I L AD I

Veisiko i NIUSILADI

LEWEN IVANUA : 4 . 7 NA M I L ION I KOROTURAGA : WELL INGTON
VANUA : KACABOTE ENA YANUYANU ENA VUALIKU NA VOLUKANO , T I KO NA KENA
TOBU N I WA IKATAKATA . LUTU VAKALEVU NA UCACEVATA ENA YANUYANU ENA CEVA

North Island

N I U S I LAD I
WELLINGTON

Okaladi

South Island
Milford Sound

Milford Sound



E yanuyanu tu yawa o Niusiladi, ia voleka ni tolu na mili-
oni na saravanua era gole kina e veiyabaki ena vuku ni rai-
rai ni vanua kei na levu tale na ka totoka e isakisaki ni
vanua qo.

Na cava soti e isakisaki kei Niusiladi? Eso na manu-
manu e laurai duadua ga ena vanua qo, vakabibi na kena e
sega ni rawa ni vuka. Dua tale na manumanu e laurai kina
na tuatara, e vaka na moko qai rawa ni bula me 100 na
yabaki! Na manumanu e rawa ni tukuni tale ga nira itaukei
e wili kina eso na mataqali beka, tovuto, kei na babale.

Sa voleka ni 120 na yabaki na nodra tiko e Niusiladi
na iVakadinadina i Jiova. Era veivakavulici ena iVolatabu
ena rauta na 19 na vosa, qori e wili kina na vosa vakaNiue,
Rarotonga, Samoa, kei na vosa vakaTonga. ˛

O BAU K I L A?
Na yaca Niusiladi e kau mai na vosa Zeeland, dua na yasayasa mai
Necaladi. Na yacana vakaMaori na Aotearoa, kena ibalebale
“Veio Balabalavu Vulavula.”
Era vosa vakavalagi e levu na lewenivanua e Niusiladi. Sa vakavulici
tiko ena gauna qo e koronivuli na vosa vakaMaori me vakabulabulataki
kina na vosanivanua. E vakarautaki tale ga ena vosa vakaMaori na
website vakadonui ni iVakadinadina i Jiova na jw.org.

Kilai ena 1948 ni se sega ni kawaboko
na manumanu qo e vakatokai me takahe

Dua na mataqali tobu e laurai ena yanuyanu ena
vualiku

Na kau na silver fern e rawa ni
10 na mita na kena balavu

Meke vakaMaori e lakovata kei na ivakatagi,
qai tokari vata kei na kena isulu

A sucu o Alhazen rauta na 965 G.V. e Basra,
sa kilai nikua me o Iraki. E taleitaka vaka-
levu na vakadidike ni maliwalala kei na
veika bula, na fika, wainimate, ivakatagi,
vakadidike ni rarama kei na veika mate, kei
na serekali. E yaga vakacava vei keda nikua
na nona vakadidike?

ILATI NI UCIWAI NA NAILE
Dua na gauna balavu na kena veitalanoa-

taki voli na lalawa i Alhazen me dua na ilati
ni uciwai na Naile. Oti e 1,000 na yabaki sa
qai tara ena 1902 na ilati ni uciwai e Aswân.

A saga o Alhazen me dua na ilatiniwai
ena Naile me rawa ni veivuke ena gauna ni
waluvu kei na dravuisiga e Ijipita. Ni rogo-
ca na nanuma i Alhazen o al-Hakim na iliuliu
kei Cairo, e kerei koya sara me gole yani Iji-
pita me lai tara na ilatiniwai. A qai kidava o
Alhazen ni raica na uciwai ni na sega ni
tara rawa na ilatiniwai. E iliuliu voravora qai
turaga veilecayaki o al-Hakim, e mani
vakalecaleca o Alhazen ni leqa nona
vakasama me kua ni totogitaki kina. A vaka-
ogai koya voli ena veika e dau taleitaka ena
gauna taucoko a vakalecaleca tu kina ni
leqa nona vakasama. Oti e 11 na yabaki, a
qai mate o al-Hakim ena 1021.

IVOLA VAKATUBUQOROQORO
Ni biubiu o Alhazen ena vanua a qaravi

voli kina, sa vola tu e rauta ni vitu na
itabataba ni ivola na Book of Optics. Na
ivola qori e tukuni ni “yaga vakalevu ena
vakadidike ni veika mate.” E vakamacala-
taka kina o Alhazen na veika e vakadikeva.
Kena ivakaraitaki, e vu vakacava na rarama,
e wasei vakacava me duiroka, e veivuke
vakacava ena kena laurai na ka ena iloilo, se

I TUKUTUKU MAKAWA � ALHAZEN

ALHAZEN

DE DUA o sega ni kilai Abū ‘Alı̄
al- �Hasan ibn al-Haytham. E kilai na
turaga qori ena ra kei Urope me o
Alhazen, na vakadewa vakaLatina ni
yacana vakaArapea al- �Hasan. Kena
irairai ni yaga vakalevu vei keda nikua
na ka e cakava o Alhazen. Sa rauta me
tukuni ni “dua vei ira na tamata kilai se
rogo ena veika vakasaenisi.”

IVAKAMACALA LEKALEKA

“E vakatokai me imatai ni saenitisi”
o Alhazen ena matailalai ni nona
vakadidike vakasaenisi.

E kunei ena nona vakadidike na idusidusi
sa muri tu nikua ena veitaba.

A vakayagataki nona vakadidike ena buli
ni matailoilo, iloilo ni vakalevutaki ka,
kei na ivakadodorairai.

na takelo ni kena veidewayaki na rarama
me vaka ni curuma na wai. E vulica tale ga o
Alhazen na veika me baleta na mata, kei na
ka e cakava meda raica kina na ka.

A vakadewataki ena ika13 ni senitiuri na
ivola i Alhazen, mai na vosa vakaArapea ina
vakaLatina. Era raica na daunivakadidike ni
Urope ena veisenitiuri e muri ni kila vinaka o
Alhazen na veika e vola. Na nona vakadidike
e soli vakasama vei ira eso mai Urope ena
ka mera cakava mera bulia kina na matailo-
ilo, ivakadodorairai, kei na iloilo ni vakalevu-
taki ka.

NA RUMU BUTO
Na veika e dikeva o Alhazen ni rawa

ni cakava na rarama e uqeti koya me bulia
na imatai ni itaba e vakatokai na camera
obscura (rumu buto). Na rumu sogobutu qo
e dua ga na kena qara lailai e curu kina na
rarama qai laurai ena lalaga na kena iyalo-
yalo e vukisobu tu.

A vakayagataki ena veiyabaki ni 1800 na
disi ni veitaba me maroroi kina na ka e
taba, mani buli mai keri na imatai ni itaba.
Na cakacaka ni itaba kece nikua, wili kina na
matada, e tautauvata ga kei na rumu buto.�

RAWAKA VAKASAENISI
E idivi kei Alhazen na matailalai kei

� A sega sara ni matata ena ra kei Urope na ka e tau-
tauvata kina na rumu buto kei na matada, me yacova ni vaka-
macalataka o Johannes Kepler ena ika17 ni senitiuri.

na maqosa ni nona vakadidike me baleta na
veika bula. E kurabuitaki vakalevu na iwale-
wale ni vakadidike e cakava. E dau vaka-
tovolea na ka me kila na kena dina, qai
doudou ni taroga na ile sa vakabauti raraba
tu ke sega na kena ivakadinadina.

Na rawaka vakasaenisi nikua e dodonu
me yavutaki ena ivosavosa qo: “Vakadina-
dinataka na ka o vakabauta!” Qori na ka era
raica eso vei Alhazen, e vakatokai me
“tama ni rawaka vakasaenisi.” Eda bau va-
kila tale ga nikua na yaga ni nona caka-
caka. ˛

“Vakavulici Keimami ena ‘iWalewale’ ni
Vakadidike Vakasaenisi”

E kaya na dauvolaivola o Jim Al-Khalili, ni rogo
o Alhazen ena vuku ni “nona veivakavulici ena
iwalewale ni vakadidike vakasaenisi . . . E sega ni
rogo ena vakatubuqoroqoro ni nona vakadidike.” E
tukuni ni nona ivola na Book of Optics e “ivola dina
vakasaenisi,” e vakamacalataki vinaka kina na
vakatovotovo e cakava, na iyaya e vakayagataka,
so na ka e vakarautaki na kena levu, balavu se bi,
kei na macala ni nona vakadidike.

A rairai bulia o Alhazen na
imatai ni itaba

KA ERA KAYA ESO Levu vei ira na kaya
nira lotu vaKarisito era vakabauta ni yaca
ni Kalou o Jisu. Eso era kaya ni dua ga na
Kalou Kaukaua Duadua, e sega ni gadrevi
kina me dua na yacana. Eso tale era
nanuma ni sega ni veiganiti me vakayaca-
ni na Kalou.
KA E KAYA NA IVOLATABU E sega ni yaca
ni Kalou Kaukaua Duadua o Jisu baleta e
sega ni Kaukaua Duadua o koya. A vaka-
vulici ira nona imuri o Jisu mera kaya nira
masu vua na Kalou: “Tamai keimami, me
vakarokorokotaki na yacamuni.” (Luke
11:2) O Jisu mada ga a kaya ena nona
masu vua na Kalou: “Tamaqu, moni vaka-
lagilagia na yacamuni.”—Joni 12:28.
E kaya na Kalou ena iVolatabu: “O yau o
Jiova. Qori na yacaqu; Au sega ni solia na
noqu lagilagi vua e dua tale.” (Aisea 42:8)
Na yaca “Jehovah” e vakadewa vakavalagi
ni va na matuavosa vakaIperiu na YHWH, e
vakatakarakarataka na yaca ni Kalou. E
rauta ni 7,000 na vanua ena iVolatabu
vakaIperiu e volai kina na yaca ni Kalou.�

� Era kauta laivi e levu na vakadewa ni iVolatabu na yaca ni
Kalou, era sosomitaka ena icavuti “TURAGA” qai volai ena
matanivola levu. Eso tale na vakadewa era digitaka ga na tiki-
nivolatabu me volai kina na yaca ni Kalou, se biu ga ena
ivakamacala e ra. Ia na iVolatabu Vakadewa ni Vuravura Vou e
vakayagataka na yaca ni Kalou ena iVolatabu taucoko.

E sega ni va qori na levu ni kena vakayaga-
taki na icavuti me vaka na “Kalou,” “Kau-
kaua Duadua,” kei na “Turaga,” se so tale
na yaca e cavuti ena iVolatabu me vaka na
Eparama, Mosese, se Tevita.
E sega ni vakatabuya o Jiova ena iVola-
tabu me vakayagataki na yacana. E tukuni
ena iVolatabu nira vakayagataka vakalevu
na tamata ni Kalou na yacana. Na ibale-
bale mada ga ni yaca e soli vei luvedra e
cavuti kina na yaca ni Kalou. Kena ivaka-
raitaki, na yaca Ilaija e kena ibalebale
“Noqu Kalou o Jiova,” na yaca Sakaraia e
kena ibalebale “Nanuma o Jiova.” Era dau
vakayagataka tale ga na tamata ni Kalou
na yacana nira veivosaki e veisiga.—Ruci
2:4.
E vinakata na Kalou meda vakayagataka
na yacana. Eda uqeti meda “vakavina-
vinaka vei Jiova, kaciva na yacana.” (Same
105:1) E taleitaki ira era “vakananuma . . .
na yacana.”—Malakai 3:16.

NA RAI N I IVOLATABU � NA YACA N I KALOU

N A Y A C A N I K A L O U
Era dau vakayagataka na icavuti vakarokoroko e vica vata na milioni nira masu vua
na Kalou, me vaka na Turaga, O Koya e Tawamudu, Allah, se ra dau cavuta ga na
Kalou. Ia ke tiko na yaca ni Kalou, o nanuma ni bibi mo vakayagataka?

O cei na yaca ni Kalou?

“Mera kila na tamata ni o kemuni, na
yacamuni ga o Jiova, o kemuni ga oni
Cecere Duadua e vuravura taucoko.”
—Same 83:18.

r Raica eso tale na isaunitaro vakaivolatabu ena www.jw.org

http://www.jw.org/finder?wtlocale=FN&docid=1011202&srcid=pdf

Na cava na ibalebale ni yaca ni Kalou?
Era vakabauta eso na daunivakadidike ni
yaca Jiova ena vosa vakaIperiu e kena ibale-
bale “O Koya e Vakavuna me Yaco.” Qori e
vakadeitaka ni rawa ni cakava na Kalou na
cava ga e gadrevi me yaco kina nona inaki
se rawa ni vakayagataka e dua nona ibulibuli
me cakava qori. Na yaca Jiova e ganita dua-
dua ga na Dauveibuli cecere.
KENAYAGAVEI IKO Na nomu kila na yaca ni
Kalou ena veisautaka nomu rai me baleti
koya. Ena rawarawa tale ga nomu toro
voleka vua nida dau veivolekati ga kei na
dua eda kila vinaka. Ke sega ni vinakata na
Kalou meda toro voleka vua, ena sega ni
vakaraitaka vei keda na yacana.—Jemesa
4:8.
Ena sega vakadua ni daro na ka e kaya
na Kalou o Jiova me vaka ga e veivakadei-
taki kina na ibalebale ni yacana. Sa rauta

me tukuna na iVolatabu: “Era na vakararavi
vei kemuni o ira na kila na yacamuni.”
(Same 9:10) Na nomu kila ni vakavotui na
yaca i Jiova ena nona itovo vaka na loloma,
yalololoma, veinanumi, kei na lewadodonu
ena uqeti iko mo vakararavi vua. (LakoYani
34:5-7) E veivakacegui dina noda kila ni dau
dina o Jiova ena nona yalayala, qai vaka-
votui vinaka na nona itovo ena ka e cakava.
Io, dua na ka dokai meda kila na yaca ni
Kalou Kaukaua Duadua. Eda na vakalou-
gatataki kina ena gauna qo kei na gauna se
bera mai. E yalataka na Kalou: “Au na
taqomaki koya ni kila na yacaqu.”—Same
91:14. ˛

“Era na bula o ira kece era masuta na
yaca i Jiova.”—Joeli 2:32.

Laurai vakalevu ena ivolavivigi taumada
vakaivolatabu, na yaca ni Kalou ena
matuavosa vakaIperiu Vakadewa ni yaca ni Kalou ena duidui vosa

ITUKUTUKU MAKAWA
Alhazen: Nb. 6

ITUVAKI KEI VURAVURA
iTataqomaki ena Gauna ni Leqa Tubukoso: Nb. 5
Levu ga na Leqa e Vuravura: Nb. 6

IVAKADINADINA I JIOVA
“E Tarai Keimami na Nodra Loloma”
(Uneune e Nepal): Nb. 1

LOTU
Vakavuna Dina na Kalou na iVolatabu? Nb. 3

MANUMANU KEI NA KAU
Dre ni Waicevata: Nb. 4

NA RAI NI IVOLATABU
Agilosi: Nb. 3
iValu: Nb. 5
Na Kauveilatai: Nb. 2
Na Yaca ni Kalou: Nb. 6
Veitemaki: Nb. 4
Vakalutu: Nb. 1

NODA BULA
iWali ni Lomabibi: Nb. 1

SAENISI
E Rua na Noda Mona? Nb. 3
Na iBulibuli ni Qanivivili: Nb. 5
Na Kadi ni Vanua Dravuisiga: Nb. 1
Na iWalewale ni Nona ro na Oni: Nb. 2
Sala Veivakurabuitaki e Rawata Kina na Rokana:
Nb. 4

Veivakurabuitaki na Sala e Bula Rawa Kina e
Wai: Nb. 3

SO TALE NA ULUTAGA
E vu Mai Vei na Kaukaua Vuni? Nb. 2
Na Cava Soti Meda Kua ni Vakasabusabutaka?
Nb. 5

O Dau Veiraurautaka na ka o Cakava? Nb. 4
VAKATAROGI
Vakamacalataka Nona Vakabauta e Dua e Dau
Buli Porokaramu ni Kompiuta (Doketa Fan
Yu): Nb. 3

Vakamacalataka Nona Vakabauta e Dua e Dau
Dikeva na Mona
(Rajesh Kalaria): Nb. 4

VANUA KEI NA LEWENA
Kazakhstan: Nb. 5
Niusiladi: Nb. 6
Sipeni: Nb. 2

VUVALE
E ka ga ni Lasa na Qito Rerevaki?
(itabagone): Nb. 5

‘E Vinaka Cake Mai na iYau Levu na Yaca Rogo
Vinaka’: Nb. 4

Na Matadredredre—E Dua na iLoloma Talei:
Nb. 1

Nira Lolosi na Gone: Nb. 2
Ni Rau sa Toka Taurua ga e Vale na iTubutubu
(vakawati): Nb. 4

Ni Takali e Dua na iTubutubu (itabagone): Nb. 2
Sala Mo Vakaraitaka Kina na Vakavinavinaka
(vakawati): Nb. 1

Vakavulici Luvemu me Yalomalumalumu (itubu-
tubu): Nb. 6

Yaga ni Nodra Lesi na Gone ena Cakacaka e
Vale (itubutubu): Nb. 3

